
KËSHILLI BASHKIAK

V E N D I M 
Nr.111 datë 28.09.2017
PËR
KALIMIN NË ADMINISTRIM TË DREJTORISË SË PËRGJITHSHME NR. 2 TË PUNËTORËVE TË QYTETIT TË PASURISË SË LLOJIT “TRUALL” DHE OBJEKTEVE TË NDODHURA MBI TË, ME SIPËRFAQE 11100 (NJËMBËDHJETËMIJË E NJËQIND) M2 , PJESË E PASURISË ME NUMËR 24/18,  ZONË KADASTRALE 2953, NË PRONËSI TË BASHKISË TIRANË 
Në mbështetje të nenit 8, pika 2, nenit 9, pika 1, nënpika 1.1, shkronja “b” dhe pika 1/1.2, nenit 54, shkronja “e”, nenit 55, pikat 4 dhe 6 të ligjit nr.139/2015 “Për vetëqeverisjen vendore”; vendimit nr. 21, datë 13.02.2011 të Këshillit Bashkiak “Për miratimin e krijimit të Ndërmarrjes nr.2 të Punëtorëve të Qytetit”; ligjit nr. 8744, datë 22.02.2001 “Për transferimin e pronave të paluajtshme publike të shtetit në njësitë e qeverisjes vendore” të ndryshuar; vendimin nr. 478, datë 30.05.2013 të Këshillit të Ministrave “Për miratimin e listës përfundimtare të pronave të paluajtshme  publike, shtetërore, që transferohen në pronësi ose në përdorim të Komunës Pezë, të Qarkut Tiranë”, i ndryshuar; vendimit nr. 510, datë 10.06.2015 të Këshillit të Ministrave “Për miratimin e procedurave për trasferimin e të drejtave dhe detyrimeve, personelit, arkivave të trupëzuara dhe të patrupëzuara, dhe të çdo dokumenti tjetër zyrtar në njësitë e qeverisjes vendore, të prekura nga riorganizimi administrativo-territorial”, si dhe në vijim të shkresës me nr.prot. 34133, datë 20.09.2017 të Drejtorisë së Përgjithshme nr. 2 të Punëtorëve të Qytetit “Kërkesë për marrje në administrim të sipërfaqes S1”, me propozim të Kryetarit të Bashkisë; Këshilli Bashkiak, 
V E N D O S I:

1. Kalimin në administrim të Drejtorisë së Përgjithshme nr. 2 të Punëtorëve të Qytetit të pasurisë së llojit “truall” dhe objekteve të ndodhura mbi të, me sipërfaqe 11100 m2 (njëmbëdhjetë mijë e njëqind) sipas genplanit bashkëlidhur këtij vendimi, e cila është pjesë e pasurisë me numër 24/18, Zonë Kadastrale 2953, në pronësi të Bashkisë Tiranë, bazuar në vendimin nr. 649, datë 31.07.2013 të këshillit të Ministrave “Për një shtesë në vendimin nr. 478, datë 30.05.2013 të Këshillit të Ministrave “Për Miratimin e listës përfundimtare të pronave të paluajtshme publike, shtetërore, që transferohen në pronësi ose në përdorim të Komunës Pezë, të Qarkut të Tiranës”.
2. Drejtoria e Përgjithshme nr. 2 e Punëtorëve të Qytetit të përdorë pasurinë dhe objektet  për ushtrimin e detyrave të saj institucionale dhe funksionale, të përcaktuara sipas akteve të krijimit dhe të mos ndryshojë destinacionin e sipërfaqes së truallit.
3. Drejtoria e Përgjithshme nr. 2 e Punëtorëve të Qytetit, Drejtoria e Përgjithshme Juridike, Aseteve dhe Licencimit dhe Drejtoria e Përgjithshme e Menaxhimit Financiar të marrin 
4. Masat e nevojshme për regjistrimin dhe kontabilizimin e objekteve të ndodhura mbi këtë pasuri, sipas legjislacionit në fuqi.
5. Ngarkohen Drejtoria e Përgjithshme Juridike, Aseteve dhe Licencimit, Drejtoria e Përgjithshme nr. 2 e Punëtorëve të Qytetit dhe Drejtoria e Përgjithshme e Menaxhimit Financiar për ndjekjen dhe zbatimin e këtij vendimi.
6. Ky vendim hyn në fuqi sipas përcaktimeve të pikës 6 të nenit 55 të Ligjit nr.139/2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut Tiranë.

